
忘憂草賦／宜男花賦

作者：夏侯湛　西晉

本作品收錄於《廣羣芳譜/卷046》和《夏侯常侍集》

淑大邦之奇草兮，應則百之休祥，稟至貞之靈氣兮，顯嘉名以自彰，冠眾卉而挺生兮，

承木德於少陽，體柔性剛，蕙潔蘭芳，結纖根以立本兮，噓靈渥《夏侯常侍集》作「靈

渥液」。於青雲，順陰陽以《夏侯常侍集》作「於」。滋茂兮，笑含章之有文，遠而望

之，燭《夏侯常侍集》無此字。若丹霞照青天，近而觀之，曄《夏侯常侍集》無此字。

若芙蓉鑒綠泉，萋萋翠葉，灼灼朱華，煒若珠玉之樹，煥如景宿之羅，��后妃之盛飾兮，

登紫微之內庭，回日月之暉光兮，隨天運以虛盈。

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

